
ավտոմոբիլաշինության ոլորտում ԱՊՀ մասնակից պետությունների համագործակցության մասին Համաձայնագրի կնքման նպատակահարմարության մասին

«Ավտոմոբիլաշինության ոլորտում ԱՊՀ մասնակից պետությունների համագործակցության մասին» Համաձայնագիրը մշակվել է ԱՊՀ մասնակից պետությունների ավտոմոբիլաշինության զարգացմանը, կոոպերացիայի աճին, նոր արտադրանքի յուրացմանը, ավտոմոբիլային արդյունաբերության արտադրանքի մրցունակության բարձրացմանը  նպաստելու նպատակով:
Նշված համաձայնագրի կնքումը հնարավորություն կընձեռի իրավահավասարության և փոխշահավետության հիման վրա ԱՊՀ մասնակից պետությունների շրջանակներում զարգացնել ավտոմոբիլային արդյունաբերությունը, ստեղծել ճյուղային կոոպերացիայի զարգացման համար բարենպաստ պայմաններ, բարձրացնել գործարար ակտիվությունը:  
Համաձայնագիրը հանդիսանում է տնտեսական բնույթի տիպային Համաձայնագիր, որով նախատեսվում է տնտեսական փոխշահավետ համագործակցության զարգացումն ու դիվերսիֆիկացումը ավտոմոբիլաշինության ոլորտում:
Համաձայնագրով նախատեսվում է նաև ավտոմոբիլային արդյունաբերության համագործակցության գերակա ուղղությունների սահմանում և համաձայնեցում, համատեղ ծրագրերի և նախագծերի ցանկերի ձևավորում, ինչպես նաև տեխնիկական կանոնակարգման բնագավառում ավտոմոբիլաշինության իրավակարգավորիչ ապահովման նորացմանն ուղղված ուղղությունների համաձայնեցում:
Համաձայնագիրը համահունչ է Հայաստանի Հանրապետության կողմից որդեգրած տնտեսական քաղաքականության հիմնական ուղղություններին և նպատակներին: 
Ելնելով վերոհիշյալից` ՀՀ տնտեսական զարգացման և ներդրումների նախարարությունը նպատակահարմար է համարում վերոնշյալ Համաձայնագրի կնքումը Հայաստանի Հանրապետության կառավարության կողմից:

